
1. atala: Taldean

Sarrera:

1.1- Entzun 1. atalaren hasiera (lkasbileko fitxaren erreferentzia eta audioaren QR kodea bukaeran
dituzu). Zeri buruzkoa dela uste duzu? Nondik nora ote doa istorioa? Komentatu taldean.

1.2- Koldo Almandoz donostiarra da Trebiriu Il irrati-nobelaren egilea. Ezaguna al duzue? Berak
egindako ezer irakurri edo ikusi duzue? lrudi hauek bere sortzaile-ibilbidea ilustratzen dute. Komentatu
zure ikaskideekin eta saiatu Koldo Almandozen biografia moduko bat irudikatzen. Lan hori egin eta gero,
nahi baduzue, konparatu Interneten dagoen informazioarekin. Adibidez, Wikipedian berari buruzko
informazioa aurkituko duzue.

New York

the balde

Aldizkaria

Film laburra

Euskadi Irratiko irratsaioa

Film laburra

Napartheid kolektiboa


https://eu.wikipedia.org/wiki/Koldo_Almandoz
https://eu.wikipedia.org/wiki/Koldo_Almandoz
https://vimeo.com/109583739
http://www.napartheid.net/
https://vimeo.com/74639543

1. atala: Taldean

Lehen atala: Aurkezpena

1.3- Entzun 1. atala eta bildu protagonisten eta misioari buruzko informazioa. Ondoren, konparatu zure
ikaskideekin.

Misioa: Noiz abiatuko dira? Zenbat denbora emango dute han?

Protagonistak: Zenbat dira? Zer izen daukate?

1.4- Entzun berriro audioa, eta esan ondoko esaldiak bat datozen
entzundakoarekin:

Egia Gezurra

Oraintxe elkartu dira leku berean elkarrekin lehenengo aldiz.

Kapitainak izenez deitzen die astronautei.

Gosaria ez zaie gustatu.

Estazio espazialari Trebifiu Il izena jarri diote Euskal Herri independentetik kanpo
geratu den lurraldearen oroimenez.

Kapitainak jakin-mina du haserre egoteak azalean zer ondorio dituen jakiteko.

1.5- Komentatu taldean:

) Zer inpresio eman dizute protagonistek? Nolako izaera
dute? Nolakoak izango dira euren arteko harremanak?

° Irrati-nobelaren bat gogoan al duzue? Jon eta Jone,
umetan edo gaztetan entzuten zenutenen bat...

Ikashileko fitxa: 2283599


http://www.ikasbil.eus/web/ikasbil/atazak-fitxa?p_p_id=56_INSTANCE_Ta0p&p_p_lifecycle=0&p_p_state=normal&p_p_mode=view&p_p_col_id=column-1&p_p_col_count=1&groupId=10138&articleId=2283599

Transkripzioa (03:57)

E- Egun on. Orain arte bideokonferentzia eta holograma bitartez ezagutu dugu elkar. Banuen zuek aurrez aurre ezagutzeko
gogoa. Eskisabel kapitaina naiz eta operazio honen burua izango naiz. Jakin ezazue ez dudala nahi zuek jefe gisa ikustea baizik
eta...

K- Aizu, galdera bat e...

E- Isildu nik amaitu arte!

E- Prozesu luze eta gogor baten ostean zuek izan zarete misio honetarako aukeratuak. Gure gizonik prestatuenak zaretela uste
duzue, orain arteko entrenamendu guztiak ez du ezertarako balio... hemen eta orain hasiko zarete min eta izerdiarekin
ordaintzen...

T- Plangintzak dioenez, justu astebete barru abiatuko gara espaziora...

E- Bai, hala da... zalantzarik, Sarasola jauna?

T- Operazioarekin ez, kapitaina, baina nire familia noiz ikusiko dudan jakin nahiko...

E- Txantxetan ari zara ezta?...Baina herenegun baimena izan zenuten eta..

T- Baimena?... Ordubeteko vis a vis bati baimena deitzen diozu zuk?

E- Sarasola jauna, errespetu osoz...datozen 3 hilabeteak zure familiarengandik nahiko urrun pasako dituzula badakizu, ezta?
T- Bai, horregatik nahi dut haiekin ahalik eta...

E- Sarasola jauna, mesedez... Tasio... Tasio deitu zaitzaket, ezta?

T- Bai, bai...mesedez, bai.

E- Errespetu osoz esaten dizut, Tasio ...goizegi da zure burua hain patetiko azaltzeko.

K- Eskisabel kapitaina...

E- Bai, Johnson jauna?

K- Dei nazazu Kevin Mikel nahi baduzu.

E- Ja. Ez dut nahi... Johnson jauna.

K- Noiz gosaltzen da hemen? Aurreko entrenamendu-gunean ezer baino lehen gosaria ekartzen ziguten, aizu!.

E- Txantxetan ari zara, ezta?

Erantzunak

1.1-

2056. urtea. 25 urte pasa dira Euskal Herriak independentzia lortu zuenetik. Orain, Euskal Espazio Agentziak Euskal herriko
Errepublikaren independentziaren 25. Urteurrena ospatzeko bi astronauta bidaliko ditu lehendabiziko aldiz espaziora Trebifiu
II izeneko lehen estazio espaziala martxan jartzera.

Aukeraketa luze eta gogor baten ostean, bi astronautarik prestatuenak izan dira aukeratuak.

Trebiiiu I operazioa Eskisabel Kapitainak, Euskal Espazio Agentziako arduradun eta buruzagi nagusiak gidatuko du.

Duela 25 urte Euskal Herriak independentzia lortu zuenean Trebifiu galdu zuen. Lurralde horren oroimenez jarri diote espazio
estazioari Trebifiu II izena.

Bi astronauta euskaldunek Trebisiu I estazio espazialean inteligentzia artifizial garatuenaz eginiko Hal-ione ordenadore
zentralaren laguntza izango dute.

1.2-

Koldo Almandoz (Donostia, 1973) zinegilea eta kazetaria da. Nafarroako Unibertsitatean Kazetaritza ikasi zuen,
ikus-entzunezko adarra. New Yorkera zinema ikastera joan zen fakultatean amaitu ondoren.

Zinemari dagokionez, formatu laburreko filmak eta dokumental alorrean egiten du lan. Kultur eta sormen gaiak jorratzen ditu
berak zuzentzen duen The balde aldizkarian. Kazetaritzan, Euskadi Irratia, Egunkaria, Berria eta El Pais-entzat lan egin du.
Tarteka eta han-hemenka bere iritzi artikuluak argitaratzen ditu komunikabide ezberdinetan. Napartheid kolektiboko
partaidea izan zen. Zinea, eta kultur gaiak ardatz dituzten ikastaro eta hitzaldi ezberdinak eman ditu. Gora Gora Kids
garage-punk taldeko partaidea da. Bitxikeria gisa, 1996. urtean, belar-metaren inguruan eginiko lan etnografiko eta
sormenezkoa argitaratu zion Vianako Printze erakundeak.

Zinema munduan ‘rara avis horietako bat da. Formatu laburreko lanen defendatzailea, inongo korronte edo bandotan sartu
gabe dihardu. Nazioarteko jaialdi ugari eta garrantzitsuetan aukeratua (Cannes, Rotterdam, Donostia, Xixon, Manchester,
Teheran, Seul, ...) sari ugari jaso dute fikzioa, dokumentala eta esperimentazioa uztartzen duten bere lan ezberdinek.

1.3-
Misioa: Astebete barru abiatuko dira espaziora. 3 hilabete emango dituzte bertan.
Protagonistak: Protagonista nagusiak hiru dira: Kevin Mikel Johnson eta Tasio Sarasola astronautak eta Eskisabel kapitaina.

1.4-

Egia Gezurra
Oraintxe elkartu dira leku berean elkarrekin lehenengo aldiz. X
Kapitainak izenez deitzen die astronautei. X
Gosaria ez zaie gustatu. X
Estazio espazialari Trebiriu Il izena jarri diote Euskal Herri independentetik kanpo geratu den X
lurraldearen oroimenez.
Kapitainak jakin-mina du haserre egoteak azalean zer ondorio dituen jakiteko. X




